SENTENZA TAL-15.7.2010 — KAWZA C-70/09

SENTENZA TAL-QORTI TAL-GUSTIZZJA (It-Tielet Awla)
15 ta’ Lulju 2010°*

Fil-Kawza C-70/09,

li ghandha bhala suggett talba ghal decizjoni preliminari skont 1-Artikolu 234 KE,
imressqa mill-Verwaltungsgerichtshof (I-Awstrija), permezz ta' decizjoni tal-
21 ta’ Jannar 2009, li waslet fil-Qorti tal-Gustizzja fis-17 ta’ Frar 2009, fil-procedura

Alexander Hengartner,

Rudolf Gasser

VS

Landesregierung Vorarlberg,

* Lingwa tal-kawza: il-Germaniz.

HENGARTNER U GASSER

IL-QORTI TAL-GUSTIZZJA (It-Tielet Awla),

komposta minn K. Lenaerts, President tal-Awla, R. Silva de Lapuerta (Relatur),
G. Arestis, J. Malenovsky u T. von Danwitz, Imhallfin,

Avukat Generali: N. Jaaskinen,
Registratur: K. Malacek, Amministratur,

wara li rat il-procedura bil-miktub u wara s-seduta tas-27 ta’ Jannar 2010,

wara li kkunsidrat l-osservazzjonijiet ipprezentati:

— ghal Hengartner u Gasser, minn A. Wittwer, avukat,

— ghall-Vorarlberger Landesregierung, minn J. Miiller, bhala agent,

— ghall-Gvern Awstrijak, minn E. Ried], E. Piirgy u W. Himmerle, bhala agenti,

— ghall-Kummissjoni Ewropea, minn W. Molls u T. Scharf, bhala agenti,

wara li semghet il-konkluzjonijiet tal-Avukat Generali, ipprezentati fis-seduta tal-
20 ta’ Mejju 2010,

taghti l-prezenti

Sentenza

It-talba ghal decizjoni preliminari tirrigwarda l-interpretazzjoni ta’ dispozizzjonijiet
tal-Anness I tal-Ftehim bejn il-Komunita Ewropea u l-Istati Membri taghha, minn
naha, u l-Konfederazzjoni Svizzera, min-naha l-ohra, dwar il-moviment liberu tal-
persuni, iffirmat fil-21 ta’ Gunju 1999 (GU 2002, L 114, p. 6).

Din it-talba giet ipprezentata fil-kuntest ta’ kawza bejn A. Hengartner u R. Gasser,
cittadini Svizzeri, u I-Landesregierung Vorarlberg (il-Gvern tal-Land tal-Vorarlberg),
dwar il-gbir ta’ taxxa fuq il-kacca, peress illi, fil-konfront taghhom, giet applikata rata
ta’ taxxa oghla minn dik li ghaliha huma suggetti, b'mod partikolari, i¢c-¢ittadini tal-
Unjoni Ewropea.

II-kuntest guridiku

1l-ftehim dwar il-moviment liberu tal-persuni

Fil-21 ta’ Gunju 1999, il-Komunita Ewropea u l-Istati Membri taghha, minn naha, u
1-Konfederazzjoni Svizzera, min-naha l-ohra, iffirmaw seba’ ftehim, fosthom il-ftehim
dwar il-moviment liberu tal-persuni (iktar ’il quddiem il-“Ftehim”). Permezz tad-
Decizjoni 2002/309/KE, Euratom tal-Kunsill u tal-Kummissjoni, tal-4 ta’ April 2002,
(GU Edizzjoni Spec;jali bil-Malti, Kapitolu 11, Vol. 41, p. 89), dawn is-seba’ ftehim gew
approvati f’isem il-Komunit, u dahlu fis-sehh fI-1 ta’ Gunju 2002.

IL-ftehim huwa intiz, fost l-ohrajn, u skont I-Artikolu 1(a) u (b) tieghu, sabiex jaghti,
favur ic-¢ittadini tal-Istati Membri tal-Komunita Ewropea u tal-Konfederazzjoni
Svizzera, dritt ta’ dhul, ta’ residenza, ta’ access ghal attivita ekonomika b’salarju, ta’
stabbiliment inkwantu haddiem ghal rasu u d-dritt li persuna tibqa’ fit-territorju tal-
partijiet kontraenti kif ukoll sabiex jiffacilita l-provvista ta’ servizzi fit-territorju tal-
partijiet kontraenti, b'mod partikolari l-provvista ta’ servizzi ta’ perijodu ta’ zmien
qasir.

L-Artikolu 2 tal-imsemmi Ftehim, intitolat “Nondiskriminazzjoni’, [traduzzjoni
mhux uffi¢jali], jipprovdi:

“I¢-cittadini ta’ parti kontraenti li huma residenti legalment fit-territorju ta’ parti
kontraenti ohra ma ghandhomx ikunu, fl-applikazzjoni u skont id-dispozizzjonijiet
tal-Annessi I, II u III ghal dan il-ftehim, suggetti ghal diskriminazzjoni minhabba
¢-cittadinanza taghhom? [traduzzjoni mhux uffi¢jali]

L-Artikolu 4 tal-Ftehim, intitolat “Id-dritt ta’ residenza u ta’ access ghal attivita
ekonomika” [traduzzjoni mhux uffi¢jali] jistipula:

“Id-dritt ta’ residenza u ta’ access ghal attivita ekonomika ghandu jigi ggarantit bla
hsara ghad-dispozizzjonijiet tal-Artikolu 10 u skont id-dispozizzjonijiet tal-Anness I”
[traduzzjoni mhux uffi¢jali]

L-Artikolu 5 tal-Ftehim fih dispozizzjonijiet dwar il-provvista ta’ servizzi. Skont
1-Artikolu 5(3), il-“persuni fizic¢i li huma cittadini ta’ Stat Membru tal-Komunita
Ewropea jew tal-Isvizzera li jmorru fit-territorju ta’ wahda mill-partijiet kontraenti
biss bhala destinatarji ta’ servizzi ghandhom jibbenefikaw mid-dritt ta’ dhul u ta’
residenza” [traduzzjoni mhux uffi¢jali]. L-Artikolu 5(4) jippreciza li d-drittijiet
imsemmija b'dan I-Artikolu 5 huma ggarantiti skont id-dispozizzjonijiet tal-Annessi I
sa III tal-Ftehim.

Skont 1-Artikolu 15 tal-Ftehim, l-annessi ghal u l-protokolli tal-Ftehim huma parti
integrali mill-Ftehim.

L-Artikolu 16 tal-Ftehim, intitolat “Referenza ghad-dritt Komunitarju” jipprovdi dan
li gej:

“1. Sabiex jintlahqu l-ghanijiet imfittxija minn dan il-ftehim, il-partijiet kontraenti
ghandhom jiehdu I-mizuri kollha necessarji sabiex id-drittijiet u l-obbligi ekwivalenti
ghal dawk li jinsabu fl-atti guridi¢i tal-Komunita Ewropea li jsir riferiment ghalihom
jigu applikati fir-relazzjonijiet ta’ bejniethom.

2. Sa fejn l-applikazzjoni ta’ dan il-ftehim tinvolvi kuncetti tad-dritt Komunitarju,
ghandha tittiehed inkunsiderazzjoni l-gurisprudenza rilevanti tal-Qorti tal-Gustizzja
tal-Komunitajiet Ewropej ta’ qabel id-data tal-iffirmar tieghu. Il-gurisprudenza ta’
wara d-data tal-iffirmar ta’ dan il-ftehim ghandha tigi kkomunikata lill-Isvizzera.
Sabiex jigi zgurat il-funzjonament tajjeb tal-Ftehim, fuq talba ta’ parti kontraenti, il-
Kumitat Kongunt ghandu jiddetermina l-implikazzjonijiet ta’ din il-gurisprudenza.”
[traduzzjoni mhux uffi¢jali]

L-Artikolu 17 tal-Anness I tal-Ftehim jipprojbixxi, fil-kazijiet previsti fl-Artikolu 5
tal-Ftehim, kull restrizzjoni ghal provvista ta’ servizzi transkonfinali fit-territorju ta’
parti ohra kontraenti li ma tagbizx id-90 jum ta’ xoghol effettiv fis-sena, kif ukoll, taht
certi kundizzjonijiet, kull restrizzjoni relatata mad-dhul u mar-residenza.

L-Artikolu 23 tal-Anness I tal-Ftehim jipprovdi dan li gej:

“1. Id-destinatarju tas-servizzi msemmi fl-Artikolu 5(3) ta’ dan il-ftehim ma jehtiegx
permess ta’ residenza ghal residenzi ta’ inqas minn jew ta’ tliet xhur. Ghal residenzi ta’
iktar minn tliet xhur, id-destinatarju tas-servizzi ghandu jir¢ievi permess ta’ residenza
ghal terminu daqs dak tas-servizz. Matul it-terminu tar-residenza tieghu jista’ jigi
eskluz mill-ghajnuna so¢jali.

2. Il-permess ta’ residenza ghandu jkun validu ghat-territorju kollu tal-Istat li hargu”
[traduzzjoni mhux uffi¢jali]

Il-legizlazzjoni nazzjonali

L-Artikolu 2 tal-Ligi tal-Land tal-Vorarlberg dwar il-kacca (Vorarlberger Gesetz tiber
das Jagdwesen, LGBI. 32/1988), fil-verzjoni applikabbli ghall-fatti tal-kawza principali
(LGBI. 54/2008), jipprovdi:

“Kontenut u ezercizzju tad-dritt tal-kaéca

1) Id-dritt tal-kacca ghandu jkun il-bazi ta’ kull ezercizzju tal-kacca. Huwa ghandu
jkun marbut mal-proprjeta immobbli u ghandu jinkludi d-dritt tal-gestjoni, tal-kacca,
u tal-qbid tas-selvaggina.

2. Il-proprjetarju tal-art ma jistax jittrasferixxi d-dritt tal-kac¢a tieghu hlief fil-kaz
fejn l-artijiet tieghu jifformaw territorju ta’ kacca privata (persuna li ghandha licenzja
tal-kacca privata). Huma l-assocjazzjonijiet tal-kacca li ghandhom il-possibbilta li
jittrasferixxu d-dritt ta’ kacé¢a fuq l-artijiet 1-ohra kollha.

3. Il-persuni li ghandhom dritt tal-kac¢a (paragrafu 2) ghandhom jew jikkaccjaw
huma stess fit-territorji taghhom tal-kacca, jew jittrasferixxu t-tgawdija taghha lil
kerrejja (persuni li ghandhom id-dritt tat-tgawdija tal-kacca)”

L-Artikolu 20 tal-imsemmija ligi jipprovdi dan li gej:

“Kiri ta’ art ghall-kacc¢a

1. Il-kiri ta’ art ghall-kac¢a jista’ jsir bi ftehim rec¢iproku, b’'sejha pubblika ghall-offerti
jew birkanti pubblici. Fil-kuntest tal-kiri tal-art ghall-kac¢a, il-kac¢caturi licenzjati
ghandhom jizguraw li jezercitaw id-dritt tal-kac¢a b'mod konformi mal-principji
tal-Artikolu 3.

2. It-tul tal-kiri tal-art ghall-kacca ghandu jkun ta’ sitt snin ghat-territorju ta’ ka¢ca
ta’ asso¢jazzjoni tal-kacc¢a u ta’ sitt jew tnax-il sena ghat-territorji ta’ kacca privata.
Jekk il-kirja tal-art ghall-kacca tigi tterminata qabel, 1-art ghall-ka¢¢a ma tistax terga’
tinkera hlief ghall-kumplament taz-zmien tal-kirja.

3. Il-kuntratt ta’ kiri ta’ art ghall-kac¢a ghandu jigi konkluz bil-miktub. Ghandu
jinkludi 1-ftehim kollha dwar l-ezerc¢izzju tad-dritt ta’ kacéca, inkluz l-eventwali
dispozizzjonijiet ancillari bhal dawk dwar il-hlas ta’ kawzjoni, dwar ir-rati minimi
ta’ kumpens ghad-danni kkawzati mis-selvaggina, jew dwar il-bini, I-uzu u t-tehid
lura ta’ installazzjonijiet tal-kacca. Il-ftehim li ma jidhrux fil-kuntratt ta’ kiri ta’ art
ghall-ka¢¢a huma megjusa bhala mhux konkluzi. Il-kuntratt ta’ kiri ta’ art ghall-kac¢ca
ghandu f’kull kaz jindika l-ismijiet tal-kac¢catur licenzjat u tal-kerrej, id-deskrizzjoni,
is-sitwazzjoni u l-erja tal-art ghall-kacca, il-bidu u t-tmiem tal-kirja kif ukoll I-ammont
tal-kirja.

4. Qabel il-kiri ta’ territorju ta’ kacca privata li tkopri artijiet ta’ proprjetarju iehor
li ghandha superfi¢ji ikbar minn 10 ettari, il-persuna li ghandha licenzja tal-kacé¢a
privata ghandha tikkonsulta mal-proprjetarju ta’ dawn l-artijiet.

5. Il-kacc¢atur licenzjat huwa obbligat jissottometti lill-awtorita kompetenti, il-
kuntratt ta’ kiri tal-art ghall-kacca, ghal evalwazzjoni, mhux iktar kmieni minn sena
u mhux iktar tard minn xahar mill-bidu tal-kirja. Il-kuntratt ta’ kiri tal-art ghall-
kacca jidhol fis-sehh fid-data miftehma jekk l-awtorita kompetenti ma qajmitx
oggezzjonijiet kontra tieghu fi Zzmien xahar jew jekk il-problemi li jkunu kkawzaw
l-oggezzjonijiet taghha jkunu gew solvuti f'terminu ragjonevoli li jigi stabbilit. Dawn

id-dispozizzjonijiet japplikaw ukoll ghall-bidliet fil-kuntratt ta’ artijiet ghall-kacca
fis-sehh.

6. Il-gvern tal-Land ghandu jadotta permezz ta’ digriet dispozizzjonijiet iddettljati
dwar il-procedura ta’ kiri ta’ art ghall-kacca”

Skont 1-Artikolu 1 tal-Ligi tal-Land tal-Vorarlberg dwar il-gbir ta’ taxxa fuq il-kac¢ca
(Vorarlberger Gesetz iiber die Erhebung einer Jagdabgabe, LGBI. 28/2003, iktar ’il
quddiem il-“Vlbg. JagdAbgG”), ghall-ezercizzju tad-dritt tal-kacca ghandha tithallas
taxxa. Skont1-Artikolu 2 tal-imsemmija ligi, huma suggetti ghal din it-taxxa l-ka¢catur
licenzjat u, f’kaz ta’ trasferiment tad-dritt tal-kac¢ca lil kerrejja, dawn tal-ahhar.

L-Artikolu 3 tal-Vlbg. Jagd AbgG jistabbilixxi I-bazi tat-taxxa kif gej:

“l. Fil-kaz ta’ artijiet ghall-kac¢éa mikrija, it-taxxa ghandha tigi ddeterminata skont
il-kirja annwali mizjuda, skont il-kaz, bil-valur tas-servizzi ancillari miftiehma fil-
kuntratt. L-ispejjez marbuta mas-sorveljanza tal-art ghall-kacca kif ukoll mad-danni
kkawzati mill-ka¢c¢a u mis-selvaggina ma jigux ikkunsidrati bhala servizzi ancillari.

2. Fil-kaz ta’ artijiet ghall-kac¢a mhux mikrija, it-taxxa ghandha tigi ddeterminata
skont l-ammont li, f’kaz ta’ kirja, seta’ jinkiseb bhala kirja annwali.

3. Jekk, ghal art ghall-kac¢a mikrija, il-kirja annwali, mizjuda, skont il-kaz, bil-valur
tas-servizzi ancillari miftiehma fil-kuntratt, hija nettament inqas mill-ammont li jista’
jinkiseb fil-kaz ta’ kirja, it-taxxa ghandha tigi ddeterminata bl-istess mod bhal fil-kaz
ta’ artijiet mhux mikrija.

Skont 1-Artikolu 4(1) tal-VLbg. JagdAbgG, it-taxxa ghandha titla’ ghal 15% tal-
bazi tat-taxxa ghall-persuni li jkollhom ir-residenza prin¢ipali taghhom fl-Awstrija,
ghac-c¢ittadini tal-Unjoni, kif ukoll ghall-persuni fizi¢i jew morali li jigu kkunsidrati
bhalhom skont id-dritt tal-Unjoni Ewropea. Skont 1-Artikolu 4(2) ta’ din il-ligi, it-
taxxa ghandha titla’ ghal 35% tal-bazi tat-taxxa ghall-persuni l-ohra kollha.

Il-kawza princ¢ipali u d-domanda preliminari

Fit-8 ta’ Jannar 2002, A Hengartner u R. Gasser, ¢ittadini Svizzeri, ikkonkludew
kuntratt ta’ kiri ta’ art ghall-kac¢ca fl-Awstrija ma’ asso¢jazzjoni tal-kac¢ca ghal terminu
ta’ sitt snin, ghall-perijodu mill-1 ta” April 2002 sal-31 ta’ Marzu 2008. Il-kirja annwali
giet stabbilita fl-ammont ta” EUR 10 900, peress li l-art tal-kac¢a kellha erja ta’
1598 ettari.

Mill-process ipprezentat fil-Qorti tal-Gustizzja jirrizulta illi r-rikorrenti fil-kawza
princ¢ipali kienu jkunu regolarment fit-territorju tal-Land tal-Vorarlberg sabiex
jikkaccjaw fih.

I - 7261



19

20

21

22

23

SENTENZA TAL-15.7.2010 — KAWZA C-70/09

Permezz ta’ decizjoni tas-16 ta’ April 2002, l-amministrazzjoni kompetenti tal-
imsemmi Land approvat il-hatra ta’ zewg persuni li kellhom jaqdu l-irwol ta’ awtorita
ta’ protezzjoni tal-kacca ghat-tul tal-kuntratt ta’ kiri tal-imsemmija rikorrenti.

Bdecizjoni tal-1 ta’ April 2007 tal-awtorita tat-taxxi tal-Land tal-Vorarlberg, ir-
rikorrenti fil-kawza principali gew suggetti ghal taxxa fuq il-kacca ta’ 35% tal-
bazi tal-imsemmija taxxa, jigiferi EUR 4359.30, ghall-istagun tal-kac¢ca ta’ bejn
1-1 ta’ April 2007 u 1-31 ta’ Marzu 2008. Ir-rikorrenti ghalhekk ressqu lment kontra
din id-de¢izjoni.

B'decizjoni tas-17 ta’ Ottubru 2007, l-imsemmija awtorita tat-taxxi ¢ahdet l-ilment
filwaqt li sahhgqet illi l-applikazzjoni tar-rata oghla tat-taxxa kienet konformi mad-
dritt nazzjonali. Fdin id-decizjoni, gie enfasizzat ukoll li d-dispozizzjonijiet tal-
Ftehim ma kinux applikabbli ghall-ezer¢izzju tal-ka¢ca u ghat-taxxi relatati mieghu.

Ir-rikorrenti fil-kawza principali allura pprezentaw rikors quddiem il-
Verwaltungsgerichtshof fejn essenzjalment invokaw ksur tad-drittijiet tal-liberta
ta’ stabbiliment u ta’ trattament ugwali mac-¢ittadini tal-Unjoni. Huma spjegaw li,
l-istess bhas-sajd jew l-agrikoltura, il-kac¢a hija attivita ekonomika, partikolarment
fic-cirkustanzi tal-kawza principali fejn is-selvaggina maqtula tinbiegh fl-Awstrija.
Konsegwentement, l-awtorita tat-taxxi tal-Land tal-Vorarlberg messha applikat rata
ta’ taxxa ta’ 15 % sabiex tevita diskriminazzjoni minhabba cittadinanza.

L-imsemmija awtorita tat-taxxi sostniet illi 1-kac¢¢a ghandha tkun kkunsidrata bhala
sport li ma ghandux l-ghan permanenti li jiggenera dhul.

I1-Verwaltungsgerichtshof ghalhekk iddecidiet li tissospendi I-proceduri u li taghmel
lill-Qorti tal-Gustizzja d-domanda preliminari li gejja:

“Fil-kaz fejn kaccatur licenzjat ibigh fit-territorju nazzjonali s-selvaggina li huwa jkun
ikkac¢ja, l-ezercizzju tal-kacca jikkostitwixxi attivita ta’ persuna li tahdem ghal rasha
fis-sens tal-Artikolu 43 KE, anki jekk din l-attivita, b'mod generali, ma tkunx intiza li
thalli profitt?”

Fuq id-domanda preliminari

Fuq l-applikabbilta tal-Artikolu 43 KE

Preliminarjament, ghandu jigi pprecizat illi, bid-domanda taghha, il-qorti tar-rinviju
tirreferi esplicitament ghall-Artikolu 43 KE (li sar I-Artikolu 49 TFUE) peress illi
r-regoli tat-Trattat KE dwar il-liberta ta’ stabbiliment jistghu jigu invokati biss
minn ¢ittadin ta’ Stat Membru tal-Unjoni li jrid jistabbilixxi ruhu fit-territorju ta’
Stat Membru iehor, jew minn ¢ittadin ta’ dan l-istess Stat li jsib ruhu f’sitwazzjoni
li ghandha rabta ma’ xi wahda mis-sitwazzjonijiet msemmija mid-dritt tal-Unjoni
(ara, f’dan is-sens, is-sentenza tal-25 ta’ Gunju 1992, Ferrer Laderer, C-147/91, Gabra
p- 1-4097, punt 7).

Fdawn ic-cirkustanzi, ir-regoli tat-Trattat dwar il-liberta ta’ stabbiliment ma
ghandhomx japplikaw ghal cittadin ta’ pajjiz terz, bhall-Konfederazzjoni Svizzera.

Madankollu, sabiex taghti lill-qorti tar-rinviju elementi ta’ interpretazzjoni li jistghu
jkunu utili ghaliha, il-Qorti tal-Gustizzja tista’ tiehu inkunsiderazzjoni regoli tal-
ordni guridiku tal-Unjoni li l-qorti nazzjonali ma ghamlitx referenza ghalihom
meta ghamlet id-domanda taghha (ara s-sentenzi tat-12 ta’ Dicembru 1990, SARPP,
C-241/89, Gabra p. 1-4695, punt 8, u tas-26 ta’ Frar 2008, Mayr, C-506/06, Gabra
p.1-1017, punt 43).

Fid-dawl tal-kuntest fattwali u guridiku tal-kawza principali, konsegwentement huwa
mehtiegli d-domanda maghmula tigi ezaminata mill-perspettiva tad-dispozizzjonijiet
tal-Ftehim.

Fugq l-interpretazzjoni tal-Ftehim

Permezz tad-domanda taghha, il-qorti tar-rinviju tistagsi, essenzjalment, jekk id-
dispozizzjonijiet tal-Ftehim jipprekludux il-gbir, minn Stat Membru, minghand
¢ittadini ta’ nazzjonalita Svizzera, ta’ taxxa regjonali meta fil-konfront ta’ dawn tal-
ahhar tigi applikata rata ta’ taxxa oghla minn dik li ghaliha huma suggetti, b’'mod
partikolari, ic-¢ittadini tal-Istati Membri tal-Unjoni.

II-Qorti tal-Gustizzja ghaldagstant hija mitluba tezamina jekk id-dispozizzjonijiet
tal-Ftehim jistghux japplikaw ghal kawza ta’ natura fiskali, bhal dik inkwistjoni fil-
kawza principali u, jekk iva, tistabbilixxi l-portata ta’ dawn id-dispozizzjonijiet.
Peress li I-Ftehim fih dispozizzjonijiet differenti dwar il-provvista ta’ servizzi u dwar
l-istabbiliment, jehtieg li tigi ddefinita n-natura tal-attivita ezercitata mir-rikorrenti
fil-kawza principali fit-territorju Awstrijak fir-rigward tas-sistema fiskali inkwistjoni.

Fugq il-kwalifikazzjoni tal-attivita inkwistjoni

Ghandu jigi kkonstatat illi 1-VIlbg. JagdAbgG tissuggetta l-ezercizzju tad-dritt tal-
kacca fit-territorju tal-Land tal-Voralberg ghall-hlas ta’ taxxa annwali. Madankollu,
peress illi, minn naha wahda, fil-kaz ta’ kiri ta’ licenzja tal-kac¢a, il-kerrej huwa
l-persuna taxxabbli, u illi, min-naha l-ohra, it-taxxa hija dovuta indipendentement
mill-intensita tal-attivita tal-kac¢ca ezer¢itata minnu, ghandu jigi kkunsidrat illi, f’kaz
bhal dak fil-kawza principali, il-fatt generatur tat-taxxa huwa I-kirja ta’ licenzja tal-
kacca fit-territorju tal-Land tal-Vorarlberg.

Ghaldagstant, l-obbligu kuntrattwali inkwistjoni quddiem il-qorti tar-rinviju
jikkonsisti fil-kiri mill-partijiet fil-kawza princ¢ipali, bi hlas u taht ¢erti kundizzjonijet,
ta’ bicca art sabiex fugha tigi pprattikata I-kacca. Il-kuntratt tal-kiri konsegwentement
jirrigwarda provvista ta’ servizzi illi, fil-kawza princ¢ipali, tipprezenta karattru
transkonfinali, peress illi r-rikorrenti fil-kawza principali, kerrejja tal-licenzja tal-
kacca fuq din l-imsemmija art, iridu jmorru fit-territorju tal-Land tal-Vorarlberg
sabiex hemmbhekk jezercitaw id-dritt taghhom.

L-imsemmija rikorrenti ghalhekk ghandhom jigu kkunsidrati bhala destinatarji
ta’ servizz, li jikkonsisti fl-ghoti tat-tgawdija, bi hlas, ta’ licenzja tal-kacca fi spazju
territorjali u limitat fiz-zmien (ara, f'dan is-sens, is-sentenza tal-21 ta’ Ottubru 1999,
Jagerskiold, C-97/98, Gabra p. 1-7319, punt 36).

Peress illi I-fatt generatur tat-taxxa huwa kkostitwit mill-kiri tal-licenzja tal-kacca
huma biss ir-regoli tal-Ftehim dwar il-provvista ta’ servizzi li huma rilevanti sabiex
tigi evalwata l-legalita tat-taxxa inkwistjoni.

Fuq l-effett tad-dispozizzjonijiet tal-Ftehim fir-rigward tat-taxxa inkwistjoni fil-
kawza principali

Fir-rigward tat-trattament fiskali tat-tranzazzjoni kummerd¢jali inkwistjoni fil-kawza
principali, ghandu jigi evalwat jekk id-dispozizzjonijiet tal-Ftehim dwar il-provvista
ta’ servizzi ghandhomx jigu interpretati fis-sens illi jipprekludu taxxa bhal dik
inkwistjoni fil-kawza principali, illi, skont i¢-¢ittadinanza tal-kerrejj tal-licenzja tal-
kacca, timponi rata ta’ 15% jew ta’ 35% tal-bazi tat-taxxa inkwistjoni.

Ghandu jigi mfakkar illi, skont gurisprudenza stabbilita, trattat internazzjonali
ghandu jigi interpretat mhux biss skont it-termini li fih huwa redatt, izda wkoll
fid-dawl tal-ghanijiet tieghu. L-Artikolu 31 tal-Konvenzjoni ta’ Vjenna fuq il-ligi
tat-Trattati tat-23 ta’ Mejju 1969 jippreciza, f'dan ir-rigward, li trattat ghandu jigi
interpretat in bona fide, skont is-sens ordinarju li ghandu jinghata lit-termini tat-
trattat fil-kuntest taghhom, u fid-dawl tal-ghan u l-iskop tieghu (ara, f'dan is-sens,
b'mod partikolari, 1-Opinjoni 1/91, tal-14 ta’ Dicembru 1991, Gabra p. 1-6079,
punt 14; is-sentenzi tat-2 ta’ Marzu 1999, El-Yassini, C-416/96, Gabra p. 1-1209,
punt 47; tal-20 ta’ Novembru 2001, Jany et, C-268/99, Gabra p. 1-8615, punt 35; u
tal-25 ta’ Frar 2010, Brita, C-386/08, Gabra p. I-1289, punti 42 u 43, u gurisprudenza
Ccitata).

Fdan ir-rigward, ghandu jigi enfasizzat illi, skont l-Artikolu 1(b) tal-Ftehim,
l-ghan tieghu huwa li jiffacilita I-provvista ta’ servizzi fit-territorju tal-partijiet
kontraenti favur ¢ittadini tal-Istati Membri tal-Komunita u tal-Isvizzera, kif ukoll il-
liberalizzazzjoni tal-provvista ta’ servizzi ta’ perijodu ta’ zmien qasir.

Ghandu jigi pprecizat ukoll illi 1-Artikolu 5(3) tal-Ftehim jaghti lill-persuni li
ghandhom jigu kkunsidrati bhala destinatarji ta’ servizzi, fis-sens tal-Ftehim, dritt ta’
dhul u residenza fit-territorju tal-partijiet kontraenti. L-Artikolu 23 tal-Anness I tal-
Ftehim fih dispozizzjonijiet partikolari dwar id-dritt ta’ residenza favur dawn it-tip ta’
persuni.

Fir-rigward tal-kwistjoni dwar jekk, minbarra r-regoli dwar id-dritt ta’ dhul u ta’
residenza tad-destinatarji ta’ servizzi, il-Ftehim huwiex intiz illi jistabbilixxi principju
generali ta’ trattament ugwali f’dak li jirrigwarda l-istatus legali ta’ dawn fit-territorju
ta’ wahda mill-partijiet kontraenti, ghandu jigi osservat illi, jekk 1-Artikolu 2 tal-
Ftehim jirrigwarda l-princ¢ipju ta’ nondiskriminazzjoni, min-naha l-ohra, huwa
jipprojbixxi, b'mod generali u assolut, mhux kull diskriminazzjoni ta¢-¢ittadini ta’
wahda mill-partijiet kontraenti li jirrisjedu fit-territorju tal-parti l-ohra, izda biss id-
diskriminazzjonijiet abbazi ta¢-cittadinanza u sakemm is-sitwazzjoni tac-cittadini
taqa’ fil-kamp ta’ applikazzjoni materjali tad-dispozizzjonijiet tal-Annessi I sa III ta’
dan il-Ftehim.

II-Ftehim ul-annessi tieghu ma fihoml-ebdaregola specifika intiza sabiex d-destinatarji
ta’ servizzi jibbenefikaw mill-princ¢ipju ta’ nondiskriminazzjoni fil-kuntest tal-
applikazzjoni tar-regoli fiskali dwar tranzazzjonijiet kummer¢jali li ghandhom bhala
suggett provvista ta’ servizzi.

Barra minn hekk, il-Qorti tal-Gustizzja rrilevat illi I-Konfederazzjoni Svizzera ma
aderixxietx mas-suq intern tal-Komunita li huwa intiz sabiex inehhi l-ostakli kollha
ghall-holgien ta’ Zona ta’ moviment liberu simili ghal dak offrut minn suq nazzjonali,
li jinkludi, fost l-ohrajn, il-liberta li jigu pprovduti servizzi u I-liberta ta’ stabbiliment
(ara s-sentenza tat-12 ta’ Novembru 2009, Grimme, C-351/08, Gabra p. 1-10777,
punt 27).

II-Qorti tal-Gustizzja pprecizat ukoll illi, f'dawn i¢-c¢irkustanzi, l-interpretazzjoni
moghtija lid-dispozizzjonijiet tad-dritt tal-Unjoni rigward dan is-suq intern ma
tistax tigi trasposta awtomatikament ghall-interpretazzjoni tal-Ftehim, hlief ghal
dispozizzjonijiet espliciti ghal f'dan is-sens previsti mill-Ftehim innifsu (ara s-sentenza
tal-11 ta’ Frar 2010, Fokus Invest, C-541/08, Gabra p. I-1025, punt 28).

Fid-dawl tal-kunsiderazzjonijiet precedenti, ir-risposta ghad-domanda maghmula
ghandha tkun illi d-dispozizzjonijiet tal-Ftehim ma jipprekludux illi cittadin ta’
wahda mill-partijiet kontraenti jkun suggett, fit-territorju tal-parti kontraenti 1-ohra,
bhala destinatarju ta’ servizzi, ghal trattament differenti minn dak moghti lill-persuni
li ghandhom ir-residenza principali taghhom fl-imsemmi territorju, li¢-¢ittadini
tal-Unjoni kif ukoll lill-persuni simili ghalihom bis-sahha tad-dritt tal-Unjoni, fir-
rigward tal-gbir ta’ taxxa dovuta ghal prestazzjoni ta’ servizzi, bhat-tqeghid ghad-
dispozizzjoni ta’ licenzja tal-kacca.

Fuq l-ispejjez

Peress li I-procedura ghandha, fir-rigward tal-partijiet fil-kawza principali, in-natura
ta’ kwistjoni mqajma quddiem il-qorti tar-rinviju, hija din il-qorti li tiddeciedi fuq
l-ispejjez. L-ispejjez sostnuti ghas-sottomissjoni tal-osservazzjonijiet quddiem il-
Qorti tal-Gustizzja, barra dawk tal-imsemmija partijiet, ma jistghux jithallsu lura.

Ghal dawn il-motivi, II-Qorti tal-Gustizzja (It-Tielet Awla) taqta’ u tidde¢iedi:

Id-dispozizzjonijiet tal-Ftehim bejn il-Komunita Ewropea u l-Istati Membri
taghha, minn naha, u 1-Konfederazzjoni Svizzera, min-naha l-ohra, dwar

il-moviment liberu tal-persuni, iffirmat fil-Lussemburgu fil-21 ta’ Gunju 1999
ma jipprekludux illi ¢ittadin ta’ wahda mill-partijiet kontraenti jkun suggett,
fit-territorju tal-parti kontraenti l1-ohra, bhala destinatarju ta’ servizzi, ghal
trattament differenti minn dak moghti lill-persuni li ghandhom ir-residenza
princ¢ipali taghhom fl-imsemmi territorju, li¢-¢ittadini tal-Unjoni kif ukoll lill-
persuni simili ghalihom bis-sahha tad-dritt tal-Unjoni, fir-rigward tal-gbir ta’
taxxa dovuta ghal prestazzjoni ta’ servizzi, bhat-tqeghid ghad-dispozizzjoni ta’
licenzja tal-kacca.

Firem

